
Мырзашөл суармалы алқабы Қазақстанның суармалы егін шаруашылығының флагманы 
болып табылады. Аумақтағы 185398 га ауыл шаруашылығы мақсатындағы жерлерінің 146492 
га суармалы егістікпен айналысатын жерлер.  

Суармалы алқаптың жер бедері жазық, үстіртті, ашық, ашық-сұр топырақтар тараған. 
Климаты құрғақ, континентальді, қысы жылы жұмсақ, жазы өте ыстық. Жылдық атмосфера-
лық ылғалдылықтық орташа мөлшері 80 мм-ден 300 мм құрайды. Жылы мерзімнің ұзақтығы 

230-250 күнге дейін созылады. Жылы мерзімдегі оң температуралардың қосындысы 4600- 
5000 °С-ты құрайды. 

Мырзашөл алабында ауыл шаруашылығының негізгі бағыты – мақта шаруашылығы, 
сондай-ақ, бақша-көкөніс және азықтық дақылдар егіледі. 

2020 жылдың 1 қарашасындағы жағдай бойынша аумақта 146492 га суармалы жер болса, 
оның 143184 мың га егін егіліп, 3308 га жер пайдаланылмаған. Пайдаланылмаған жерлердің – 
263 га өте күшті тұзданған жерлер, 2820 га жер асты суының деңгейі өте жоғары және 225 га 
жер ішкі шаруашылық су жүйелерінің істен шығуы немесе жарамсыз күйде болуы салдарынан 
пайдаланылмаған. 

Мырзашөл суармалы алқабын игергенде дейін аумақтың жер асты суларының деңгейі 

15-30 м аралығында болған. Аумақты игеру барсында топырақтарындағы әлсіз сүзілу қабілеті 

нәтижесінде жер асты суларының деңгейінің көтерілуіне әкеп соқты. Сондай-ақ, соңғы жыл-
дары аумақтағы топырақтардың тұздану деңгейінің жорғарлауымен жер асты сулары деңгейі-
нің көтерілуіне 1995-1996 жж. вертикальді дренаждардың толықтай істен шығуы мен өңірдегі 

ирригациялық жүйелердің нашар күйде болуы әсер етті.  
Аумақтағы 3622 га суармалы жерде жер асты суының деңгейі 0-1 м аралығында, 38155 га 

суармалы жер 1-2 м аралығында, 60800 га суармалы жер 2-3 м және 39933 га суармалы жерде 

жер асты суының деңгейі 3-5 м құрайды.  
ҚР АШМ қарасты «Оңтүстік Қазақстан гидрогеологиялық-мелиоративтік экспедиция-

сы» РММ деректері бойынша суармалы алқаптағы жерлердің 41 % тұзданбаған, 18 % әлсіз 

тұзданған, 27% орташа тұзданған, 9 % күшті тұзданған және 5 % өте қатты тұзданған. Бұл 
дегеніміз, аумақтағы суармалы жерлердің дерлік жартысынан көбіне тұздану процессі әсер 

етіп жатыр.  
Аумақтағы суармалы жерлердегі тұздау үрдістерінің алдын алу, жер асты суларының 

деңгейін реттеп отыру үшін, өңірдегі ирригациялық жүйелердің техникалық жағдайларын 

ескерген жөн.

